
   Пĕчĕк пăтăрмахсем

   Петĕр Ялгир | Шӳтлĕ сăвă

   Павăл Нила каланă:

«Маншăн тăрăш-ха кăштах».

Нил хĕрпеле калаçнă,

Тунă туй унпа вăштах.



Ай, хĕрсем, инкек, инкек!

Ăçта кайса кĕмелле?

Сухалĕ качакан пек,

Чуп тăвасшăн йĕкĕтле.



Пирĕн кантăк умĕпе

Чупса иртрĕ пĕр мĕлке.

Савни тесе тытрăм та,

Пулнă-мĕн вăл мекекек.



Валя тĕрлĕ каччăпа

Тек пĕрле апат çиет.

Çав сахал çиекенпе

Пĕрлешме ĕмĕтленет.



Павăл ларнă Таньăпа,

Пĕри те сăмах чĕнмен.

Хĕрĕ тăнă та каланă:

«Сыв пул, çывăрах пĕччен».



Пур пит лайăх романсем.

Вуласан — пар юлташна.

Пурччĕ чаплă пикесем.

Чапĕ пĕтсен — урçана.



Вăрманти çăкалăхра

Сĕрĕлтетсе хурт вĕçет.

Хĕр хĕвĕшет вăйăра,

Ман савни таçта çӳрет.



Йытта ахаль вĕрнĕшĕн

Хуçи патакпа çапрĕ.

Хĕрсем пире суйнăшăн,

Пĕлейместĕп, кам чарĕ?

  